
Татарстан Республикасы 

Балтач муниципаль районы 
Муниципаль бюджет гомуми белем учреждениесе 
«Салавыч күппрофильле лицее”
Әдәби уку дәресенә технологик карта

Төзеде: Балтач  районы Салавыч күппрофильле лицееныӊ
 I квалификацион  категорияле башлангыч сыйныфлар
 укытучысы Ләйсән Зиннур кызы Сәмигуллина 
Тема: Автор әсәрләрендә һәм халык авыз иҗатында охшашлык.  Иртә яме, иртә моңы – җан азыгы. Авыл халкы иҗат иткән җырлар. Г.Рәхим. “Песнәк” .
Белем бирү максаты:

1. “Песнәк ”  текстын аңлап, дөрес уку күнекмәләрен булдыру.

2. Эчтәлекне үзләштерү , сораулар буенча сөйләү күнекмәләре формалаштыру.

3. Үз фикерләрен әйтә, дәлилли, шулардан чыгып нәтиҗә ясый белүләренә ирешү.

3.Укучыларның уйлау сәләтен, мөстәкыйль активлыкларын, фикерләрен дәлилләргә өйрәнү күнекмәләрен үстерү.

4.Укучыларда табигатькә, кошларга  мәхәббәт, сак караш тәрбияләү.

Фикер сәләтен үстерү максаты – яңа укыту алымнарын кулланып, укучыларның аралашу күнекмәләрен, логик фикерләү сәләтен, мөстәкыйльлекләрен, иҗади активлыкларын үстерүгә ярдәм итү;

укучыларның үз фикерләрен тиз һәм төгәл әйтә белүләренә ирешү, шулардан чыгып нәтиҗә ясый белүләренә ирешү; 
Тәрбияви максат – аралашу һәм коллективта хезмәттәшлек итү күнекмәләрен, кешелеклелек, ярдәмчеллек сыйфатларын тәрбияләү. 

КУУГ: : классташлар һәм укытучы белән уку эшчәнлеген оештыруда хезмәттәшлек итү, тыңлый белү, диалог төзүдә һәм коллектив фикер алышуда катнашу, мәгълүмат туплауда үзара хезмәттәшлек инициативасы күрсәтү, иптәшеңнең гамәлләрен бәяләү.

ТБУУГ: төп билгеләрне аерып күрсәтү, логик фикерләү чылбырын булдыру.

ШУУГ: үзмаксат кую, күршеңә ярдәм итүдә танып белү инициативасы күрсәтү, үз уңышларың , уңышсызлыкларың сәбәпләре турында фикер йөртү.

РУУГ: кагыйдәләрне, күрсәтмәләрне истә тотып гамәлләр кылу, үзконтроль, үз эшчәнлегеңне контрольгә алу,

 биремнәрне үтәүнең дөреслеген тикшерү
Җиһазлау. Ноутбук, проектор , презентация.
Дәрес тибы: Яңа белемнәрне үзләштерү.

                                                                      Дәрес планы:
	№
	Дәрес элементлары
	Вакыт

	1
	Оештыру моменты (исәнләшү, уңай психологик халәт тудыру)
	2 мин

	2
	Актуальләштерү( үткән материалны кабатлау . Яңа материалны үзләштерүгә ихтыяҗ тудыру )
	3 минут

	3
	Төп өлеш ( Уку мәсьәләсен кую. )
	16 минут

	4
	Ныгыту (Яңа белемнәрне ныгыту, мөстәкыйль куллану)
	15 минут

	5
	Йомгаклау ( Рефлексия. Уку эшчәнлегенә нәтиҗә)
	7минут

	6
	Өй эше ( өй эшен хәбәр итү, аны башкару ысулын аңлату).
	2 минут


	Дәрес этабы
	Этаплар эчтәлеге
	УУГ

	I. Оештыру. Эшкә кызыксыну тудыру

Максат: дәрес эшчәнлегенә керешеп китү ихтыяҗы булдыру өчен шартлар тудыру


	-Исәнмесез, укучылар! Кәефләрегез ничек? 

1 слайд

Әйдәгез бер-беребезгә елмаеп карыйк һәм хәерле эш сәгате телик.

Хәерле көн миңа!

Хәерле көн сиңа!

Хәерле көн сезгә!

Хәерле көн барыбызга да!

-Әйдәгез укучылар безнең дәрескә килгән кунаклар белән дә исәнләшик инде!

(Хәерле көн, исәнмесез!)

-Рәхмәт укучылар, утырыгыз!

Дежур укучы чыгышы.


	КУУГ: классташлар һәм укытучы белән уку эшчәнлеген оештыруда хезмәттәшлек итү



	II. Актуальләштерү. Яңа материалны үзләштерүгә ихтыяҗ тудыру

Максат: элек үзләштергән белемнәрне мөстәкыйль рәвештә искә төшерү мөмкинлеге булдыру
	1.Өй эшен тикшерү.

(ИЖАДИ ЭШ-укучыларнын чыгышы). Бәяләү
2. Дәреснең максаты белән таныштыру.
Түшләрендә кояш тѳсе,

Аркасында яз тѳсе.

Кышын тәрәзәмә килеп,

“Таныйсыӊмы?”-ди тѳсле.


	ТБУУГ: төп билгеләрне аерып күрсәтү

РУУГ: кагыйдәләрне, күрсәтмәләрне истә тотып гамәлләр кылу

КУУГ: тыңлый белү, диалог төзүдә һәм коллектив фикер алышуда катнашу

	III. Уку мәсьәләсен кую.
Максат: яңа белемнәр кабул итүне оештыру һәм үзләштерүгә юнәлеш бирү;

килеп туган уку мәсьәләсен анализлау; дәреснең темасын, максатын билгели белү
	1. Текст укуга әзерлек.

1.  Автор бн таныштыру.
Гәрәй Рәхим (чын исеме Григорий Василий улы Родионов) — күренекле татар шагыйре, Татарстанның халык язучысы. Ул 1941 елның 15 июлендә Татарстанның  Лениногорск районы Федотовка авылында дөньяга килә. 1948-1959 елларда ул урта мәктәптә белем ала. Бу чорда ул әдәбият белән кызыксына башлый. 1961 елда аның район газетасында “Язгы җыр” исемле беренче шигыре басылып чыга. 1962–1967 елларда Гәрәй Рәхим Казан дәүләт университетының татар теле һәм әдәбияты бүлегендә укый.   Аның “Моңнарым” (1978), “Тимер торна” (1993), “Замандашларыма ачык хат” (1999) һ.б. шигырь җыентыклары, “Көннәр язга авышкач” (1974), “Туган йортта” (1983), “Татлы сагышларым” (1991), “Иске самавыр торбасы” (2000) һ.б. повестьлар, хикәяләр җыентыклары басылып чыккан.  
2021 елның 6 сентябрендә Казанда 81нче яшендә вафат.
2. Текстны уку: -Укытучы укый,  укучылар тынлый. Аӊлашылмаган сүзләрне билгели
-Укучылар эчтән,  чылбыр буенча кычкырып укый.
3. Песнәкнеӊ сайравын тынлау.

Текстныӊ эчтәлеге ѳстендә эшләү. Сорауларга текстагы җѳмләләр белән тулы итеп җавап бирү.

1) Кешеләр “Яз җырчысы” дип кайсы кошны атыйлар?
2) “Табигатьнеӊ сайрар патшасы” – кайсы кош ул?

3) Автор безгә кайсы кошны мактап сѳйләргә тели?

4) Текстта сыерчыклар турында нәрсә әйтелгән?
5) Сыерчыклар сайрый торган апрель ае нинди?

6) Песнәкнеӊ чыелдавы нинди?

7) Песнәк үз бәясен ничек саклый?

8)Песнәк яз һәм җәй кѳннәрендә кая яшеренә?

9) Ул авылга кайчан кайта?

Сорауларга “Әйе”, “Юк” дип җавап бирергә
1) Авторныӊ оста күзәтүче булуы һәр сүзеннән, һәр җѳмләсеннән сизеләме? 

2) Автор һәр ел фасылында песнәкләрне күзәткәнме? 

3) Песнәк каралы-сарылы киемнәнме? 

4) Тәрәзә каршындагы ботакта песнәкне күргәч, автор кайгырганмы? 

5) Автор песнәкләрнеӊ һәр хәрәкәтен ѳйрәнгәнме? 

6) Гәрәй Рәхим песнәкләрне сыерчыклар, сандугачлар белән чагыштырганмы?

7) Песнәкләрне авылда очратырга мѳмкинме?

8) Песнәкләргә тозлы терлек маен бирергә ярыймы?
	ТБУУГ: танып белү мәсьәләсен мөстәкыйль ачыклау һәм максат кую 

РУУГ: кагыйдә, инструкуцияләрне истә тоту һәм аларга ияреп гамәлләр кылу

КУУГ: коллектив фикер алышуда катнашу

ШУУГ: үзмаксат кую

	IV.Ял минуты  
	БҖ
“Песнәкләр”
	

	V. Яңа белемнәрне ныгыту, мөстәкыйль куллану

Максат:


укучыларның алган белемнәрен практик кулланырга мөмкинлек тудыру.
	1. Бирелгән тексныӊ  эчтәлеге буенча тѳркемнәрдә эш. Текстны укырга, бирелгән биремнәрне үтәргә.
1 нче тѳркем- математиклар.
2 нче тѳркем-ботаниклар.
3 нче тѳркем-тел белгечләре.
Өстәмә материал

      Песнәкләр – сайраучы кошларга керәләр. Бу кечкенә кошларның озынлыгы – 8 – 16 см. Аларның каурыйлары куе һәм йомшак, бу аларны каты салкыннардан саклый. Алар туры, кыска, очлы томшыклары, нык аяклары белән аерылып торалар. Тырнаклары  эчке якка кәкрәйгән. Канатлары да кыска.Аларның даими яшәү һәм ау урыны – урман. Нигездә бөҗәкләр, орлыклар, ә кайберләре личинкалар белән генә туклана, нәкъ менә шуңа күрә алар безнең бакча агачлары һәм яфраклы урманнар өчен файдалы да.
Бу семьялыкның бер төре – зур песнәк. Гәүдәсе озынлыгы 16 сантиметр. Очкан чакта канатларыныӊ киңлеге 25 см. Ачык яшел-сары-зәңгәр һәм кара төсе белән аерылып тора. Башы, муены, койрыгы һәм түше кара, ә ике яктагы яңагы да ак төстә. Бу  тынгы белмәс, кызыксынучан, шул ук вакытта сугышырга да ярата торган кош. Песнәк үзенең күп вакытын агач ботакларында үткәрә, ерак араларга очмый, җиргә туклана торган әйбер тапканда гына төшә. .

Песнәк – батыр да, куркак та кош. Үзеннән көчсезләр белән сугыш башларга күп сорамый, ә инде көчлерәк кошлар күренгәндә шунда ук хәвефле авазлар чыгарып бу урыннан китеп бара.

Кеше янәшәсендә яшәп алар безгә ияләнәләр. Ике-өч айдан соң алар безнең кулдан азык ала башлыйлар, әгәр бер урында озаграк басып торсаң – тагын азык эзләп киләләр һәм кулга куналар.

Песнәк - комсыз кош.  Җәйге чорда ул үз авырлыгындагы азыкны ашый, шуңа күрә кышкы көннәрдә өстәмә азык бирү таләп ителә, аңа көнбагыш, кабак орлыклары, тары һәм сало (тозланмаган) керә.

Кышкы чорда аларны өстәмә ашатмаганда язга ун песнәкнең берсе генә исән кала.

Шуңа күрә мәктәп балаларына алар турында онытырга ярамый, уңайлы урыннарга җимлекләр куярга һәм көн саен азык өстәргә кирәк.
	РУУГ: үзконтроль, биремнәрне үтәүнең дөреслеген тикшерү

ШУУГ: күршеңә ярдәм итүдә танып белү инициативасы күрсәтү

УУГ: , тыңлый белү, диалог төзүдә һәм коллектив фикер алышуда катнашу, мәгълүмат туплауда үзара хезмәттәшлек инициативасы күрсәтү

	VI.

Рефлексия. Уку эшчәнлегенә нәтиҗә.

Максат: дәрестәге эшчәнлекне анализлау, белемнәрне бәяләү; дәрестә алган белемнәрнең әһәмиятен аңлау, аларны киләчәктә куллана белү
	-Укучылар, алдыбызга куйган максатка ирешә алдыкмы? Нәрсәләр аша?Кайсы биремне эшләгәндә авырлыклар туды? Песнәк турында нинди яңалыклар белдегез?

· Үзбәя бирү.

· Дәрес материалын бик әйбәт үзләштердем, хәтта иптәшләремә дә булыша алам. 5ле
· Әйбәт эшлим, материалны аңладым.4 ле 
· Әйбәт эшлим, ләкин иптәшемнең ярдәменә каршы килмим. 3 ле
	ШУУГ: үз уңышларың , уңышсызлыкларың сәбәпләре турында фикер йөртү

ТБУУГ:логик фикерләү чылбырын булдыру

РУУГ: үз эшчәнлегеңне контрольгә алу

КУУГ:укытучыны тыңлау, сораулар бирү.

	VII. Өй эше

Максат: өй эшен хәбәр итү, аны башкару ысулын аңлату
	1) 99-100 нче битләр,эчтәлек сѳйләргә
2) Песнәкләр турында иҗади эш
	


